PEDVERKET KOMPETANSE


CAS
Mal for sertifiseringsrapport 
Sertifiseringsrapporten kan vere i form av ein testrapport eller ei sakkunnig vurdering. Gjer det i samsvar med rutinane de vanlegvis jobbar etter, slik at du kan bruke dokumentet, og sleppe ”dobbelt arbeid”. Om du vel å skrive ei sakkunnig vurdering, er det først og fremst punkt to og fire du skal passe på å ta med, det andre kjem då på sin naturlege plass i dokumentet.

Vel om informasjon om CAS-testen skal leggjast inn i rapporten eller skrivast i eit vedlegg. 

Når du sender inn rapporten, hugs å ta med: 

· Kopi av noteringshefte (med side 2 fylt ut, eller utskrift av Score Comparison frå Rapid Score) 

· Kopi av svarhefte (både desse og noteringshefte berre for den testen som rapporten gjeld).

· Løyve til å bruke anonymisert rapport til forsking og utviklingsarbeid (viss foreldre tillet det).

Mal for rapporten:

1.
Beskrivelse av barnet/ ungdommen. Denne inkluderer val av test/ kartleggingsverktøy. Send gjerne med profilar frå alle testar som er gjennomført med vedkomande barn.

2.
Beskrivelse av CAS (det fylgjande er meint som eksempel).

Cognitive Assessment System (CAS) er ein test av kognitive prosessar, som skal gje informasjon om korleis borna tenkjer for å oppfatte, forstå og lære. Merksemd, planleggingsprosessar, simultan (samtidig) og suksessiv bearbeiding av informasjon er prosessar som ligg til grunn for all mental aktivitet. Resultat frå ein slik test må alltid sjåast i samanheng med og prøvast på det ein elles veit om barnet. 

Meir informasjon i vedlegg.

3. 
Beskrivelse av testsituasjonen.

4.
Tolking av CAS

a.
PASS full skala standardskåre. Legg merke til kategorier på side 95 i tolkingshandboka. (Norsk versjon kan lastast ned i elektronisk format for lesing på skjerm frå www.pptest.no, eller kjøpast i papirformat frå Pedverket.)

b.
PASS skalaskårar

Legg merke til at det er skåren på ein skala/et område samanlikna med personens gjennomsnittlege PASS-skåre som er grunnlag for å seie noko om vanske eller styrke (sjå side 96 ff i tolkingshandboka). 

c.
Deltestskårar

Når det er signifikante variasjonar mellom ein deltest og personens gjennomsnittlige skåre på vedkomande skala (område), kan det vere relevant å tolke den enkelte deltest (sjå side 99 i tolkingshandboka). Det gjeld då først og fremst å vurdere om det er andre årsaker  enn vedkomande prosess til ein avvikande deltestskåre.
d.
Konklusjon

5.
Tiltak basert på CAS-resultatet, og retta mot det som er problemstillingar i tilvisinga.
Vedlegg: Informasjon om CAS.

Das*Naglieri Cognitive Assessment System (CAS) er ein standardisert test på linje med WISC, og han måler kognitive prosessar hjå born og unge i alderen 5-18 år. 

Testen er laga ut frå ein teori om læring og intelligens (PASS-teorien) som Das og Naglieri har utvikla med basis i nevropsykologen Luria sine arbeid. Das og Naglieri står for ein av fleire nye tilnærmingar til intelligens, og dei har som intensjon å knyte saman teori og praksis.

Intelligens  blir i PASS-teorien forstått som dei kognitive prosessane planlegging, merksemd, simultan (samtidig)og suksessiv bearbeiding av informasjon. Desse har noko å seie for korleis personen lærer og utnyttar det som er lært.
Planlegging er ein mental prosess som avgjer korleis ein person avgjer, vel, tek i bruk, evaluerer og justerer måtar å løyse eit problem på. Planlegging, slik ordet vert brukt her, inneber også impulskontroll, å hente fram informasjon,  og det å handle i samsvar med intensjonane ein har.

Planleggingsprosessar ligger til grunn for å løyse problem med variert kompleksitet, og kan omfatte kontroll over merksemd, simultan og suksessiv prosess og kontroll over læreprosessar. Planlegging er avgjerande for all aktivitet som inneber å finne ut korleis eit problem kan løysast. Dette inkluderer sjølv-evaluering og impulskontroll, og å lage, evaluere og gjennomføre ein plan. 

Planleggingsdeltestane i CAS krev at barnet utviklar ein plan for korleis han eller ho vil handle i situasjonen, evaluere verdien av denne måten å handle på, kontrollere kor effektiv planen er, endre eller avstå frå å bruke ein plan som ikkje høver for oppgåva, og kontrollere impulsar til å handle utan å tenkje seg om. Alle planleggingsdeltestane CAS føreset bruk av strategiar for å løyse oppgåvene så effektivt som mogeleg. 
Merksemd  gjeld mentale prosessar som krev konsentrasjon og fokus på visse eigenskapar over tid, samtidig som ein unngår å la seg forstyrre av andre element. Verbale oppgåver og oppgåver som har andre måtar å arbeide på krev merksemd på ulike måtar. Mange situasjonar krev av oss at vi må skifte merksemd, og ein slik fleksibilitet kan vere utfordrande. Merksemds-deltestane på CAS har med oppgåver der borna må halde merksemd på det dei skal seie, og oppgåver der dei må skifte merksemd når eigenskapane dei skal leggje merke til forandrar seg frå ei oppgåve til den neste, samtidig som dei må halde fokus over tid. Der er også med oppgåver som gjeld å ha merksemd på det ein veit, ikkje berre det ein ser eller det ein skal uttrykkje.
Simultan (samtidig) bearbeiding av informasjon er ein type prosessar som ligg til grunn for til å integrere deler til ein heilskap, og  sjå ulike samanhengar mellom det som opptrer i ein gitt situasjon. Det betyr at ein må forstå korleis forskjellige element er relatert til kvarandre og utgjer ein heilskap. Det som ofte vert kalla romlege (spatiale) relasjonar er viktige i simultane prosessar, og bidrar til at vi kan oppfatte heilskap ut frå enkeltelement som vi sansar. I språket gir grammatiske strukturer ein integrasjon av enkeltord til ein heilskap vi kan oppfatte. Forståing av relasjonar  mellom ord, gitt av preposisjonar, konjunksjonar  og bøyingar høyrer med til dette. 

Simultan-deltestane har oppgåver som krev at deler blir integrert til ein heilskap, og oppgåver som føresett forståeling av logiske samanhengar i språket.  Simultan bearbeiding av informasjon varierer på basis av både non-verbalt og verbalt innhald. Det er den simultane prosessen som er i fokus, og den vert aktivisert på tvers av sansemodalitetar og språklig/ ikkje-språklig innhald. 

Sekvensielle prosessar (handlingsrekkjer) inneber mellom anna det å oppfatte og rekker eller sekvensar av ord eller hendingar. Sekvensielle prosessar ligger til grunn for å utføre rekkjer av handlingar eller rørsler, slik ulike ferdigheiter kan beskrivast. Suksessive prosessar er aktive når ein person oppfattar element i rekkjefølgje, der kvart element berre er relatert til det føregåande og det som kjem etter i rekkja, og utan relasjonar ut over dette. Både det å oppfatte stimuli i rekkjefølgje (eksempel: tonane i ein melodi , tunellane mellom Sandvika og Hønefoss på E16) og det å uttale språklyder eller å utføre rørsler i rekkjefølgje er suksessive prosessar. Det betyr at fonologisk medvit har med suksessive prosessar å gjere. 

Deltestane som gjeld suksessiv prosess har med å gjenta ord å gjere, og dei kan lett oppfattast som minne/ arbeidsminnetestar. Her er det dei suksessive prosessane som er i fokus, og det er viktig å leggje merke til at dette er ein annen måte å analysere på enn den vi brukar når tilsvarande oppgåver blir brukt til å beskrive minnefunksjonar. 

Testen kartlegg personens evne til planlegging, merksemd og simultan og suksessiv bearbeiding av informasjon. Han byggjer på ei forståing av at desse fire kognitive prosessane kan beskrive all mental aktivitet, og at dei står sentralt når det gjeld læring og læreforutsetningar. Kvar av dei fire prosessane blir testa med tre deltestar. Personen blir vurdert både i forhold til eige gjennomsnitt - for å finne sterke og svake område- og i forhold til gjennomsnittet i standardiseringsgruppa. Som for alle testar der ulike faktorar blir målt, må det vere ein samanheng mellom resultat på oppgåver som er meint å måle det same for at ein felles skåre skal vere gyldig. Dette gjeld også for CAS. Full skala standardskåre er berre gyldig når det er ein tilfredstillande samanheng mellom skårane for P-A-S-S-prosessane, og standardskåren for kvar kognitiv prosess er berre gyldig når det er tilfredstillande samanheng mellom dei tre deltestskårane som er meint å gje informasjon om vedkomande prosess.

CAS-testen er oversett til norsk i samarbeid med Jack Naglieri. Standardiseringa er amerikansk, og det betyr at skårane byggjer på ei samanlikning med det amerikanske standardiseringsutvalet. Tolkingshandboka gjer nøye greie for standardiseringa, noko som gjer det mogeleg for ein kvar å vurdere kvaliteten på dette arbeidet. Standardiseringsutvalet er stratifisert på kjønn, språk, etnisitet, geografisk område, by/ land, foreldres utdanning for å vere representativt for ein amerikansk populasjon. Når vi brukar dette utvalet som referansegruppe, er det viktig å presentere resultatet i samsvar med det. 
Validitetsstudier syner at det at det er tilfredstillande korrelasjon mellom skårar som vert oppnådd i andre populasjonar (mellom anna India, Italia, Nederland) og skårane i den opprinnelege standardiseringa. 

Når ein bruker ein slik reiskap for kartlegging er det viktig å vere klar over at ulike feilkjelder kan påverke resultatet. Dette er tatt vare på i måten testen er standardisert på. Ein skal likevel vere varsam med å trekkje konklusjonar berre på grunnlag av ein slik test, der det ligg føre eit radikalt resultat. 

